
On comache todi…

11

COUYES

L’ voloz bén sofri, k’a vos gngnos, m’ tote bèle Mèdème,
M’si pauve keûr laudje èt long vos èsplike tote si flème ?

Dji vos vwè tant voltîye, mia ki l’ Bon Diè, c’ èst dîre
Ki m’ tchaleûr è poréve fé skèter lès pîres pîres !

Vosse si profond riward, tot à rèze rimpli d’ ombe,
S’ i lût, i m’ rind djoyeû otrumint dji toûne sombe.

D’lè mi vos passoz ? Dji bètche co l’ voye li lèdmwin.
M’ flawe keûr vos l’ ploz broyî èteur deus dwèts d’ vosse mwin

L’ maûle foû, lèyîye mêrseûle dins s’nichîye, l’ coulone plore;
Tot seû come lèye, dji brai èt adon ça m’ daubore.

L’fine pikète do djoû rdone auzès fleûrs leûs coleûrs
Riwêtoz, rén ki d’vos vîre rapauje mès doleûrs.

Vos pètoz èvoye, vèyoz come tote crèchance
djoke ?
Èt lon èri d’vos i gn’a pus rén ki m’ aroke

Vos rivnoz, lès cortis èt lès pus ptitès fleûrs
Dès pachis, dès bwès, dispiètenu leûs coleûrs

 Îe ! si vos l’ volîz, mèdème, mi tote binamêe
Si vos l’ volîz,  pa-dzo lès vètès ramêyes,

Nos è nn’ irans, tot fwârt fèlmint nos
rabrèssant,
Diè ! d’combén d’ bètches à picètes o tot lon
moussant ?

Mins k’ nonna ! Vos dimèroz todi grîje,
grigneuse.
Dji brûle, dji m’ asètche èt vos v’la todi
tigneuse !

M’ n’invîye rirausse, m’ rirèche do vinte,
mi strind.  Dj’a twârd,
Di vos voye si tant voltîye, o Mèdème li
mwârt !

(V’la co l’ Pol Vèrlinne ki s’ritoûne dins s’
bacha ?…)


